
Əhalinin təhlükəli virusdan qorunması 
üçün lazımi tədbirlər görülür 

Artıq bütün Azərbaycan ictimaiyyəti 
bilir ki, dövlət başçısının göstərişi ilə 
Nazirlər Kabinetinin yanında xüsu-
si operativ qərargah yaradılıb. Eyni 
zamanda, Prezident İlham Əliyev 
tərəfindən göstəriş verilib ki, əhalinin 
təhlükəsizliyinin daha etibarlı şəkildə 
təmin olunması və xaricdən prepa-
ratlar alınması üçün əlavə 10 milyon 
manat vəsait ayrılsın. Bundan əlavə, 
bilirik ki, Azərbaycan vətəndaşlarının 
Irandan təxliyə edilməsi üçün dövlət 
səviyyəsində xüsusi tədbirlər həyata ke-
çirilir. İnsanlarımızın həm quru, həm də 
hava nəqliyyatı vasitəsilə Azərbaycana 
gətirilməsi təmin ediləcək. Sadəcə, bu 
insanlar ölkəmizə qayıtdıqdan sonra 
lazım olan müddət ərzində karantində 
qalacaqlar. Bu da virusun yayılmasının 
qarşısını almaq üçündür. 

Dövlət səviyyəsində görülən 
tədbirlər sırasında tədris və təlim-tərbiyə 
müəssisələrinin, o cümlədən uşaq 
bağçalarının müvəqqəti olaraq bağlan-

masını, eləcə də məktəblərdə, hava 
limanlarında, sərnişin nəqliyyatında 
dezinfeksiya işlərinin aparılmasını da 
qeyd etməliyik. Bunun da məqsədi 
əhalini xəstəlikdən qorumaqdır. Bununla 
bağlı dövlət başçısı bildirdi: “Bütün la-
zımi tədbirlər görülür. Azərbaycanda bu 
xəstəliyin, bu günə olan məlumata görə, 
yayılması ehtimalı o qədər də yüksək 
deyil. Ancaq deyə bilərəm ki, gündə 
bir neçə dəfə bu məsələ ilə bağlı ölkə 
ərazisində monitorinqlər aparılır, bütün 
sərhəd-keçid məntəqələrində xüsusi 
cihazlar quraşdırılıbdır”.

Prezident son vaxtlar apteklərdə 
maska çatışmazlığının yaranması ilə 
bağlı ciddi xəbərdarlıq edərək bildirib ki, 
buna heç cür izahat tapmaq mümkün 
deyil: “Çünki bizim kifayət qədər maska 
ehtiyatlarımız var. Görünür ki, hansı-
sa möhtəkirlər bu vəziyyətdən istifadə 
edərək öz qanunsuz gəlirlərini artır-
maq istəyirlər. Bütün hüquq-mühafizə 
orqanlarına tapşırıq verilib ki, əgər belə 

hallar aşkar olunarsa, bu hallara yol 
verən vətəndaşlara qarşı ən ciddi cəza 
tədbirləri tətbiq ediləcəkdir”.

Zənnimizcə, Azərbaycan ictimaiyyəti 
əmin olmalıdır ki, hökumət koronavirusla 
mübarizə istiqamətində bütün lazımi 
tədbirləri görür. Narahatlığa heç bir 
ciddi əsas yoxdur. Prezident İlham 
Əliyevin başqa ölkələrin rəhbərlərindən 
fərqli olaraq, cəsarətlə regionlara 
səfərə getməsi də göstərir ki, dövlət 
başçısı həmişə – ən yaxşı və ən çətin, 
təhlükəli günlərdə xalqla bir yerdədir, 
insanların problemlərinin həlli onun üçün 
prioritetdir.

Bir məsələni də qeyd edim ki, koro-
navirusun spesifik müalicəsi, virusu bir-
başa yox edən dərman vasitəsi yoxdur. 
Bu, yeni virusdur, bütün dünyada onunla 
davranma yolu müəyyən edilməyib. 
Narahatlıq doğuran daha çox koronavi-
rusun insanlara təsiri deyil, onun geniş 
yayılma miqyasıdır. Çin hökumətinin 
11 milyonluq şəhəri karantinə alması 
yoluxma sayının azalmasına səbəb 
oldu. Ölkələrin karantin və qabaqlayıcı 
tədbirlər görməsi, sərhədləri, məktəbləri 
bağlaması, kütləvi tədbirlərin təxirə sa-
lınması bu təcrübədən qaynaqlandı. 

Vətəndaşlarımız bilməlidir ki, təşvişə 
səbəb yoxdur, sadəcə ehtiyatlı davran-
mağa ehtiyac var. 

Üzeyir ŞƏFİYEV,  
BDU-nun “Sosial iş” kafedrasının 

müdiri, sosiologiya üzrə  
fəlsəfə doktoru

H azırda dünya ictimaiyyətini 
daha çox narahat edən yeni 
növ koronavirusun sürətlə 

yayılmasıdır. Təbii ki, bu məsələ 
Azərbaycanda da aktualdır. Martın 
3-də Goranboy Rayon Mərkəzi 
Xəstəxanasının açılışında çıxışı zamanı 
Azərbaycan Prezidenti İlham Əliyev 
bəyan etdi ki, ölkədə bu virusla bağlı 
vəziyyət nəzarət altındadır. 

– Təqdirəlayiq haldır ki, Azərbaycan 
hökuməti bu mövzuya çox açıq 
yanaşdı. Ümumdünya Səhiyyə 
Təşkilatı, ölkə əhalisini operativ şəkildə 
məlumatlandırdı. 

Görünən budur ki, Azərbaycan 
hökuməti hazırda koronavirus 
(COVİD-19) infeksiyasının ölkə 
ərazisində yarada biləcəyi təhlükənin 
qarşısının alınması məqsədilə 
təxirəsalınmaz tədbirlər həyata keçirir. 
Azərbaycanda koronavirusa yoluxma 
hallarının müəyyənləşdirilməsi ilə 
əlaqədar müvafiq xəstəxanalar 
ayrılıb və karantin zonaları yaradılıb. 
Ölkəmizdə karantin və xəstəlik aşkar 
olunan insanların müalicəsi üçün 6 
xəstəxana ayrılıb. 

Koronavirusun aşkar olunduğu 
ölkələrdən gələn şəxslərin müayinəsi 
ilə bağlı zəruri tədbirlər həyata 
keçirilir. Azərbaycan Respublikası 
Səhiyyə Nazirliyi tərəfindən müəyyən 
edilmiş ixtisaslaşmış xəstəxana və 

laboratoriyalar xəstəliyin müayinəsi və 
müalicəsi üçün müvafiq avadanlıqlarla 
və dərman preparatları ilə təmin 
edilib. Peşəkar həkimlər bölgələrdə 
bu məqsədlə ayrılmış xəstəxanalara 
ezam olunublar. İnfeksiyaya yoluxmuş 
şəxslərin müalicəsi, onların mümkün 

kontaktlarının müəyyənləşdirilməsi 
istiqamətində zəruri tədbirlər davam 
etdirilir. 

Bir təcrübəli həkim kimi ölkə 
vətəndaşlarına tövsiyəm var. Bu 
günlərdə hamı sanitar-gigiyena qay-
dalarına ciddi əməl etməlidir. Çünki 
istənilən çirkli yerə toxunduqda, virusa 
yoluxma ehtimalı mümkündür. Buna 
görə də çirkli yerlə təmasdan sonra əlin 
ağıza, buruna və ya gözə vurulması 
təhlükəlidir. Koronavirusların simptom-
ları öskürək, boğaz ağrısı və bəzən 
hərarət kimi hər hansı yuxarı tənəffüs 
yoluxmasına bənzəyir.

Lakin əhali qorxu və təlaş 
keçirməsin. Azərbaycan səhiyyəsi 
bu gün yüksək inkişaf edib. Bizim 
səhiyyə sistemində peşəkar və fədakar 
həkimlərimiz çoxdur. Zərrə qədər şübhə 
etmirəm ki, ölkə səhiyyəsi bu böyük 
sınaqdan üzüağ çıxacaq. 

Söhbəti qələmə aldı: 
M.HACIXANLI, 

“Xalq qəzeti” 

Azərbaycan səhiyyəsi bu ciddi 
imtahandan üzüağ çıxacaq 

Azərbaycanda koronavirusa ilk yoluxma 
halı müəyyənləşən vaxtdan aidiyyatı 
orqanlar çox ciddi tədbirlər həyata keçirir. 

Ölkəmizdə bu istiqamətdə görülən operativ 
və davamlı işlər ölkə ictimaiyyəti, o cümlədən 
həkim və mütəxəssislər arasında dərin razılıq 
hissi doğurub. Xüsusiləşdirilmiş Anqiloji 
Mərkəzin baş mütəxəssisi Faiq Yusifov bu 
barədə dedi: 

“Ehtiyat tədbirlərinə 
əməl etmək lazımdır”

 Qeyd etmək lazımdır ki, görülən 
bütün tədbirlərə baxmayaraq, hər il 
yuxarı tənəffüs yolları virus infeksiyaları 
və onların səbəb olduğu fəsadlar bütün 
dünyada az da olsa, insan ölümlərinə 
səbəb olur. Tənəffüs yollarının zədələnməsi 
ilə müşahidə olunan infeksiyaların ən çox 
rast gəlinən fəsadları – faringit, laringit, 
bronxit, pnevmoniya, meningit və digər bu 
kimi xəstəliklərdir. Adətən, fəsadlı gedişat 
immun sistemi zəif olan kateqoriyaya -- 
yaşlılar, qidalanma zəifliyi olanlar (xüsusilə, 
zülal defisiti), immun defisitli pasiyentlər, 
davamlı stresə məruz qalanlar, normativə 
uyğun olmayan, ağır fiziki işdə çalışanlara 
təsir edir.

 İnsanların infeksiyalardan müxtəlif 
qorunma yolları var. Əllərin antiseptiklərlə, 
dezinfeksiyaedicilərlə yuyulması, qoruyucu 
tibbi maskalardan istifadə, sanitar normalara 
riayət, sosial gigiyena tələblərinə əməl 
etmə və düzgün qidalanma nəticəsində 
bu kimi infeksiyaların yayılması və 
xoşagəlməz fəsadların meydana gəlməsi 
ehtimalları azalır. Bütün dünyada təhlükəli 
hesab edilən koronavirus öz yoluxma 
qabiliyyətinə görə bənzər viruslardan çox 
da fərqlənmir, profilaktikası və müalicəsində 
daha dəyişik metodlar tələb etmir və həyati 
təhlükəliliyinə görə, hətta, bəzi viruslardan 
zəifdir. Bu səbəbdən, əhalinin belə çox 
həyəcanlanmasına gərək yoxdur. Amma 
ehtiyat tədbirlərinə də ciddi əməl edilməlidir. 

 Məsuliyyətlə deyə bilərəm ki, 
Azərbaycanda koronavirus infeksiyası 
ilə bağlı vəziyyət ciddi nəzarət altındadır. 
Virusun yayılmasının qarşısının alınması 
və uşaqları, yeniyetmələri infeksiyadan 
qorumaq üçün tədris, təlim tərbiyə 
müəssisələri müvəqqəti bağlanıb və orada 
dezinfeksiya işləri aparılır. Lazımi tədbirlərin 
həyata keçirilməsi ilə bağlı 10 milyon manat 
əlavə vəsait ayrılıb. Hökumət Ümumdünya 
Səhiyyə Təşkilatı (ÜST) ilə sıx təmasdadır, 
xəstəliyi aşkar etmək üçün testlərin ölkəyə 
gətirilməsi ilə bağlı müvafiq işlər görülür. 
ÜST tövsiyə edir ki, infeksiyanın hava-damcı 
yolu ilə yoluxduğunu nəzərə alaraq, kütləvi 
toplanış yerlərindən uzaq olmaq lazımdır. Bu 
yerdə bir faktı diqqətə çatdırmaq istəyirəm 
ki, bu qadağaya baxmayaraq, dövlət 
başçımız bölgələrə səfərini təxirə salmadı, 
rayonlarda ictimaiyyətin nümayəndələri 
ilə görüşdü, onlarla təmasda oldu. Cənab 
Prezidentin bu addımı göstərdi ki, o hər 
hansı təhlükədən çəkinməyərək, insanların 
problemləri ilə tanış olmağa önəm verdi. 
Vəziyyətlə yerində tanış olub tövsiyələr 
verməyi üstün bildi.

 Ölkəmizdə Ümumdünya Səhiyyə 
Təşkilatının özünü qorumağın və xəstəliyin 
yayılmasının qarşısının alınmasının yolları 
ilə bağlı verdiyi tövsiyələrə ciddi əməl edilir. 
Bununla hər kəs özünün və başqalarının 
sağlamlığını qoruya bilər. Gündəlik həyatda 
birdəfəlik kağız salfetlərdən istifadə, ətraf 
mühitin təsir amillərinə uyğun geyinmək, 
düzgün qidalanmaq (yetərli karbohidrat və 
zülal qəbulu), xəstəlik əlamətləri (yüksələn 
bədən hərarəti, asqırma, öskürək, halsızlıq 
və s.) müşahidə olunan zaman həkim-
mütəxəssisə vaxtında müraciət və s. kimi 
tədbirlər görmək məsləhətdir. Əlləri spirt 
əsaslı məhlulla mütəmadi olaraq silmək və ya 
sabunla yumaq xəstəlikdən qorunmağın əsas 
qaydalarından biridir. Belə məhlullar və ya 
sabun əllərin səthindəki bakteriya və virusları 
öldürür. Öskürən və ya asqıran insanlardan 
məsafə saxlayın. Çünki kiçik virus damcıları 
ətrafa sərbəst yayılır və bu, infeksiyaya 
yoluxmaq riskini artırır. Tənəffüs gigiyena 
qaydalarına ciddi əməl edilməlidir. Bunun 
üçün öskürəndə və ya asqıranda, salfetdən 
istifadə edin və dərhal atın. Özünüzü pis hiss 
edirsinizsə, evdən bayıra çıxmayın. Hərarət, 
öskürək və ya nəfəs almaqda çətinlik 
çəkirsinizsə, ən qısa müddətdə həkimə 
müraciət edin. Yerli sağlamlıq klinikasının 
göstərişlərinə əməl edin. Baş ağrısı və 
ya burun axması kimi xəstəliyin yüngül 
əlamətləri olsa belə, sağalana qədər evdə 
olun. Bu, özünüzü və başqalarını COVID-19 
və ya digər virus infeksiyalarından qorumağa 
kömək edər.

 Sərhəd rayonlarında koronavirusun 
aşkar olunduğu ölkələrdən gələn şəxslərin 
müayinəsi ilə bağlı zəruri tədbirlər həyata 
keçirilir. İxtisaslaşmış xəstəxanalar və 
laboratoriyalar xəstəliyin müayinəsi və 
müalicəsi üçün müvafiq avadanlıqlarla və 
dərman preparatları ilə təmin edilib. Peşəkar 
həkimlər bölgələrdə bu məqsədlə ayrılmış 
xəstəxanalara ezam olunublar. İnfeksiyaya 
yoluxmuş şəxslərin müalicəsi, onların 
mümkün kontaktlarının müəyyənləşdirilməsi 
istiqamətində zəruri tədbirlər davam etdirilir.

 Onu da yadda saxlamaq lazımdır ki, 
orqanizmin sağlam fəaliyyəti və xəstəliklərə 
qarşı müqavimətini artırmaq üçün müxtəlif 
vitamin və mikroelementlərə ehtiyacı var. Bu 
ərəfədə balıq, yumurta, meyvə - tərəvəzlər, 
sitrus meyvələr, yaşıl və qırmızı bibər, 
gül kələm, mal qaraciyəri, pendir və digər 
karbohidrat və zülal tərkibli qidalar qəbul 
etmək məsləhətdir. 

Nəsib QULİYEV,  
Elmi-Tədqiqat Pediatriya İnstitutunun 

direktoru, tibb elmləri doktoru, 
professor

Mövsümlə əlaqədar soyuq 
aylarda həmişə insan 
orqanizminin ətraf mühit 

amillərinin təsirinə məruz qalması 
nəticəsində immun sistemi zəifləyir. 
Buna görə də, xroniki xəstəliklərin 
kəskinləşməsi, bakterial və virus 
infeksiyalarına yoluxmanın artması 
məhz bu mövsümdə baş verir. 

Yeri gəlmişkən, qeyd edək ki, artıq 
Nazirlər Kabineti dərman vasitələrinin 
və tibbi ləvazimatların alınması üçün 
Azərbaycan Respublikasının 2020-
ci ilin dövlət büdcəsində nəzərdə 
tutulmuş ehtiyat fondundan 10 milyon 
manat məbləğində vəsait ayırıb.

İranda qalan Azərbaycan 
vətəndaşlarının təxliyyə edilməsi üçün 
xüsusi tədbirlər həyata keçirildiyini 
diqqətə çatdıran ölkə rəhbəri onların 
həm quru sərhəddən, həm də hava 
nəqliyyatı vasitəsilə Azərbaycana 
gətirilməsinin təmin ediləcəyini bildirdi: 
“Ancaq hər kəs anlamalıdır, onlar 
lazım olan müddət ərzində karantində 
qalmalıdırlar ki, Azərbaycanda 
xəstəlik yayılmasın”.

Dövlət başçısı koronavi-
rus şübhəsi ilə karantində qalan 
vətəndaşların mütləq əksəriyyətində 
hələ ki, heç bir xəstəlik əlaməti 
aşkarlanmadığını dedi: “Əgər onla-
rın sağlamlığı normal olarsa, lazımi 
müddətdən sonra evlərinə buraxı-
lacaqlar. Hesab edirəm ki, bu günə 
qədər bu məlumat kifayətdir. Eyni za-
manda, göstəriş verilib ki, bu məsələ 
ilə bilavasitə məşğul olan bütün 
səhiyyə orqanlarının nümayəndələri 
-- Səhiyyə Nazirliyi və İcbari Tibbi 
Sığorta Agentliyi müntəzəm olaraq 
vətəndaşları məlumatlandırsınlar”.

Koronavirusun ölkəmizdə 
kütləvi yayılmasının qarşısının 
alınması məqsədilə həyata keçirilən 
tədbirlərdən biri də uşaq bağçaları-
nın , orta ümumtəhsil məktəblərin və 
ali təhsil müəssisələrinin müvəqqəti 
olaraq bağlanmasıdır. Hazırda təhsil 
müəssilələrində dezinfeksiya işləri 
aparılır. Dövlət başçısının qeyd etdiyi 
kimi, bütün bunlarda məqsəd uşaq-
ları, yeniyetmələri həmin xəstəlikdən 
qorumaqdır. Son məlumata görə, 
respublikamızda koronavirusun 
yayılması ehtimalı o qədər də 
yüksək deyil. Bunu ölkə ərazisində 
aparılan monitorinqlərin nəticələri 
də təsdiqləyir. Bütün sərhəd-keçid 
məntəqələrində xüsusi cihazların 
quraşdırılması, ciddi yoxlamaların 
aparılması bu virusun yayılmasının 
qarşısını almaq məqsədi daşıyır. 

Koronavirus qorxusu bu vax-
ta qədər yükdaşımaların həyata 
keçirilməsinə hələ ki, heç bir prob-
lem yaratmayıb. Söz yox ki, heç bir 
ölkə indiyə qədər bu istiqamətdə 
məhdudiyyət qoymayıb. Azərbaycan 
dünyada tranzit ölkə kimi tanınır və 
bu istiqamətdə fəaliyyətini getdikcə 
genişləndirir. Ona görə də heç bir tran-
zit yüklər üçün məhdudiyyət qoyulmur. 

Bütün bunlara baxmayaraq, ölkəmizə 
daxil olan bütün tranzit yükləri diqqətlə 
yoxlanılır. Dövlətimizin başçısı Gö-
ranboy rayonundakı çıxışında da bu 
məsələni nəzərə çatdıraraq dedi ki, bu 
sahəyə də xüsusi diqqət göstərərək, 
tranzit yüklərin, xüsusilə cənub 
istiqamətindən ölkəmizə daxil olan, 
həm Azərbaycan istehlakçıları, həm 
də qonşu ölkələrin istehlakçıları üçün 
lazımi yüklərin çatdırılması ilə bağlı 
mütəşəkkil qaydada işlər aparılır, mü-
vafiq yük maşınlarından ibarət xüsusi 
kolonlar formalaşdırılır, polis müşayiəti 
təmin edilib. Dövlət başçısının tapşı-
rığına əsasən, xarici sürücülərə idarə 
etdikləri maşınlardan tez-tez çıxıb 
ictimai yerlərə getməmələri üçün onla-
ra yerindəcə yemək verilməsi görülən 
tədbirlərdəndir. 

Göründüyü kimi, əhalinin bu 
virusdan qorunması üçün hətta, ən 
xırda detallar da düşünülmüşdür və 
bu istiqamətdə qabaqlayıcı tədbirlər 
həyata keçirilir. Ölkə rəhbəri qeyd 
etdi ki, bu günə qədər bütün addım-
larımız uğurla nəticələnib: “Biz daim 
Ümumdünya Səhiyyə Təşkilatı ilə 
təmasdayıq və xəstəliyi aşkar etmək 
üçün testlərin ölkəmizə gətirilməsi ilə 
bağlı işlər aparılır, bu məsələ öz həllini 
tapır”.

Ümumiyyətlə, əhalinin sağlam-
lığının qorunması indiyədək həyata 
keçirilən siyasətin tərkib hissəsi 
olub. Son 16 ildə bu sahədə daha 
qətiyyətli addımlar atılıb. Bunu faktlar 
da təsdiqləyir. Bu müddət ərzində 
yalnız bölgələrdə 22 yeni xəstəxana, 
15 Diaqnostik Müalicə Mərkəzi inşa 
edilib. 28 rayon mərkəzi xəstəxanası 
isə əsaslı təmir olunub. Hazırda 
beş xəstəxananın tikintisi davam 
etdirilir. Bakı şəhərində də bir çox 
xəstəxanalar əsaslı təmir olunub. 
Ümumilikdə, son 16 ildə ölkəmizdə 
700-dən çox tibb müəssisəsi tikilib və 
əsaslı təmir olunub. Bütün bunlardan 
əsas məqsəd əhalinin sağlamlığı-
nın etibarlı şəkildə qorunması, gənc 
nəslin sağlam və gümrah yetişməsidir. 

Son vaxtlar bəzi işbazların öz 
maddi maraqları naminə müəyyən 
tibbi ləvazimatlarda qıtlıq yaradan, bu 
yolla qiymətləri süni surətdə qaldır-
maq kimi, möhtəkirlik edənlərə qarşı 
ciddi tədbirlər görüləcəyini diqqətə 
çatdıran ölkə başçısı onların ciddi 
cəzalandırılacaqlarını bildirdi: “Mənə 
verilən məlumata görə, son vaxtlar 
apteklərdə maskaların çatışmazlığı 
müşahidə olunur. Buna heç cür izahat 
tapmaq mümkün deyil. Çünki bizim 
kifayət qədər maska ehtiyatlarımız 

var. Görünür ki, hansısa möhtəkirlər 
bu vəziyyətdən istifadə edərək, öz 
qanunsuz gəlirlərini artırmaq istəyirlər. 
Bütün hüquq - mühafizə orqanlarına 
tapşırıq verilib ki, əgər belə hallar 
aşkar olunarsa, bu hallara yol verən 
vətəndaşlara qarşı ən ciddi cəza 
tədbirləri tətbiq ediləcəkdir. Çünki indiki 
şəraitdən istifadə edərək, öz tamahını 
təmin etmək üçün bəd əməllərə üz 
tutan ünsürlərə qarşı ancaq çox ciddi 
cəza tədbirləri tətbiq edilməlidir”.

Ölkəmizdə koronavirusa qar-
şı aparılan mübarizə Ümumdünya 
Səhiyyə Təşkilatının Azərbaycandakı 
nümayəndəsi Hande Harmancın 
tərəfindən də yüksək qiymətləndirilib. 
O, İTV-yə verdiyi müsahibəsində 
deyib ki, Azərbaycan hökuməti 
ölkədə koronavirusa ilk yoluxma 
halı müəyyənləşən kimi Ümum-
dünya Səhiyyə Təşkilatına müvafiq 
məlumatlar verməklə düzgün addım 
atdı. 

Nazirlər Kabineti yanında ope-
rativ qəragahın yaradılması, res-
publikamızın aidiyyəti orqanlarının, 
o cümlədən Səhiyyə Nazirliyi və 
TƏBİB-in şəffaf və açıq fəaliyyəti ÜST 
nümayəndəsinin diqqətindən yayın-
mayıb. İlk yoluxma halının müəyyən 
olunmasından bir gün sonra mətbuat 
konfransının keçirilməsi, bir saata ya-
xın müddətdə KİV nümayəndələrinin 
bütün suallarının cavablandırılması, 
hökumətin bu məsələyə açıq ya-
naşması, əhalini məlumatlandırması 
ölkəmizin bu virusa qarşı ciddi 
mübarizəsindən xəbər verir.

Dünyanı lərzəyə salmış korona-
virusa qarşı mübarizə getdikcə daha 
ciddi xarakter alıb. Aidiyyatı orqanlar 
tərəfindən mütəmadi xarakteri alan 
tədbirlər həyata keçirilir, sərhəd 
bölgələrinə heyətlər göndərilir, orada 
mobil laboratoriyalar qururlub, xəstəlik 
aşkar olunan insanların müalicəsi 
üçün 6 xəstəxana ayrılıb. Ölkəmizə 
artıq min ədəd test göndərilib və yenə 
də göndəriləcək. Xəstəliyin dəqiq 
aşkar olunması üçün daha keyfiyyətli 
testlər alınır. 

Mütəxəssislər bildirirlər ki, 
infeksiyaya yoluxanlar xəstə hesab 
olunmurlar. Müəyyən insanların 

karantinə yerləşdirilməsi onların 
koronavirus xəstəsi olması demək 
deyil. Bildirlir ki, xəstələrin 80 faizdən 
çoxu xəstəliyi yüngül keçirir. Əsas 
simptomlar aşağı hərarət və çox 
öskürəkdir. Əksər xəstələr həkimə 
getmədən belə sağalırlar. Bildirlir ki, 
cəmi 5 faiz xəstələrdə ağırlaşma halı 
olur və onların xəstəxana şəraitində 
müalicə almasına ehtiyac var. Bütün 
bunlar bir daha təsdiqləyir ki, insan-
larda qorxu və ya təşviş yaradılma-

ması üçün maarifləndirilmə aparılma-
sına ehtiyac var. 

Göründüyü kimi, dünyanı qorxuya 
salmış bu virusun qarşısının alınması 
üçün ciddi tədbirlər həyata keçirilir. 
Yeri gəlmişkən, Ümumdünya Səhiyyə 
Təşkilatının yaydığı son məlumatda da 
koronavirusun dünyada geniş yayıl-
dığı bildirilir. Həmin məlumatda qeyd 
edilir ki, son zamanlaradək elm üçün 
naməlum qalan virus Çində kəskin 
ağciyər xəstəliklərinə səbəb olur. Onu 
artıq digər ölkələrdə də aşkar ediblər. 
“COVİD-2019” adlanan virus ilk olaraq 
, dekabr ayında Çinin Uhan şəhərində 
aşkarlanıb. Hazırda Çində bu virus-
dan ölənlərin sayı 2 min 912 nəfərdir. 
Dünyada koronavirusdan ölüm 
halları 3000-i keçib. Bu ölümlərin 90 
faizindən çoxu virusun yayıldığı Hubei 
bölgəsində baş verib. Bundan başqa, 
İranda 50-dən , İtaliyada 30-dan çox 
olmaqla 10 fərqli ölkədə də ölüm halla-
rı qeydə alınıb. Ümumilikdə, dünyada 
90 minə yaxın koronavirusa yoluxma 
halı təsdiq olunub.

Prezident İlham Əliyevin tap-
şırığı əsasında həyata keçirilən 
təxirəsalınmaz tədbirlər nəticəsində 
dünyanı qorxuya salmış bu virusun 
ölkəmizdə yayılmasının qarşısının 
alınması məqsədilə bütün imkan-
lardan istifadə edilir. Ölkə başçısı 
Goranboy rayonundakı çıxışında 
da Azərbaycan ictimaiyyətini əmin 
edərək dedi ki, Azərbaycan hökuməti 
bütün lazımi tədbirləri görür: “Bu 
günə olan mənzərəyə görə, nara-
hatlığa heç bir ciddi əsas yoxdur. 
Karantində qalan vətəndaşların 
mütləq əksəriyyətində hələ ki, heç 
bir xəstəlik əlaməti aşkarlanmayıb. 
Əgər onların sağlamlığı normal 
olarsa, lazımi müddətdən sonra 
evlərinə buraxılacaqlar... Eyni zaman-
da, göstəriş verilib ki, bu məsələ ilə 
bilavasitə məşğul olan bütün səhiyyə 
orqanlarının nümayəndələri - Səhiyyə 
Nazirliyi və İcbari Tibbi Sığorta Agent-
liyi müntəzəm olaraq vətəndaşları 
məlumatlandırsınlar”.

Əliqismət BƏDƏLOV,  
“Xalq qəzeti”

Vətəndaşların sağlamlığının 
qorunması dövlət siyasətinin 
tərkib hissəsidir

“Azərbaycan ictimaiyyətini əmin etmək istəyirəm ki, Azərbaycan hökuməti bütün lazımi tədbirləri 
görür. Bu günə olan mənzərəyə görə, narahatlığa heç bir ciddi əsas yoxdur”. Prezident İlham Əliyev 
bu fikirləri Goranboy Rayon Mərkəzi Xəstəxanasının kollektivi ilə görüşdə çıxışı zamanı bildirdi. 
Dövlət başçısı dünyanı qorxuya salmış koronavirusla mübarizə ilə bağlı ölkədə görülmüş işlərdən 
və qarşıya qoyulmuş vəzifələrdən söhbət açarkən dedi ki, hazırda dünya gündəliyini zəbt edən 
əsas məsələ koronavirus məsələsidir. Demək olar ki, bütün ölkələrdə bu məsələ müzakirə olunur: 
“Azərbaycana gəldikdə, deyə bilərəm ki, vəziyyət nəzarət altındadır və mənim göstərişimlə Nazirlər 
Kabinetinin yanında xüsusi operativ qərargah yaradılıb. Eyni zamanda, göstəriş vermişəm,  
əlavə 10 milyon manat vəsait ayrılsın ki, lazımi tədbirlərin görülməsi daha sürətlə aparılsın”.

